КОМИ РЕСПУБЛИКАСА ВÖР-ВА ОЗЫРЛУН ДА ГÖГÖРТАС ВИДЗАН МИНИСТЕРСТВО ЙЫЛЫСЬ ПОЛОЖЕНИЕ
Панас

Коми Республикаса вöр-ва озырлун да гöгöртас видзан министерство лоö Коми Республикаса олöмö пöртысь власьт органöн, коді государствосянь веськöдлö му пытшкöс, ва объектъяс, вöрса пемöс объектъяс тöдмалан, озырмöдан, наöн вöдитчан да гöгöртас видзан юкöнын уджöн да координируйтö тайö юкöнын Коми Республикаса олöмö пöртысь власьт мукöд органлысь удж.

Министерстволöн медшöр могъяс

Медым пöртны олöмö полномочиеяс, кутшöмъясöс законодательство серти  индöма Россия Федерацияса субъектлöн олöмö пöртысь власьт органъяслöн компетенцияö, Министерстволы индöма татшöм медшöр могъяс:

урчитöм пöрадок серти участвуйтны вöр-ва объектъяс да озырлун, гöгöртас тöдмалан, озырмöдан, наöн вöдитчан да найöс видзан юкöнын государственнöй политикалысь медшöр туйвизьяс лöсьöдöмын да олöмö пöртöмын;
государствосянь веськöдлыны законодательствоöн индöм компетенцияын Коми Республика мутасын вöр-ваöн вöдитчан да гöгöртас видзан юкöнын;

законодательствоöн индöм компетенцияын нуöдны Коми Республика мутасын вöр-ваöн вöдитчöм да гöгöртас видзöм кузя государствосянь контроль.

Министерстволöн медшöр удж

Министерство сылы пуктöм могъяс серти да Россия Федерацияса субъектлöн олöмö пöртан власьт органса компетенцияын нуöдö татшöм удж:

участвуйтö вöр-ва объектъяс да ресурс тöдмалан, озырмöдан, наöн вöдитчан да найöс видзан, гöгöртас видзан юкöнын государственнöй политикалысь медшöр туйвизьяс лöсьöдöмын да олöмö пöртöмын;

урчитöм пöрадок серти арталö да донъялö Коми Республикаса вöр-валысь да сылöн озырлунлысь вынйöр;

лöсьöдö запасъяслысь территориальнöй балансъяс да мупытшса озырлун куйланінлысь да артманінлысь кадастръяс да нуöдö учёт му пытш участокъяслысь, мыйöн вöдитчöны мупытшса озырлун перйöмкöд абу йитчöм мупытшса сооружениеяс стрöитігöн;

дорйö этша лыда войтырлысь интересъяс, му пытшкöсöн вöдитчысьяслысь правояс да гражданалысь интересъяс, бырöдö му пытшкöсöн вöдитчöм кузя юалöмъяс серти венъяс;

индö му пытш участокъясöн, кöні куйлö паськыда тöдса мупытшса озырлун, либö меставывса тöдчанлуна му пытш участокъясöн, а сідзжö мупытшса озырлун перйöмкöд абу йитчöм мупытшса сооружениеяс стрöитöм да уджöдöм могысь меставывса тöдчанлуна му пытш участокъясöн вöдитчöм вылö, лицензияяс лöсьöдöм, государственнöя регистрируйтöм да сетöм вылö пöрадок;
олöмö пöртö законодательство серти мукöд полномочие.

